
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR EVIDENTIMIN DHE PUBLIKIMIN E LISTËS SË FUNKSIONARËVE PUBLIKË QË KANË DEPOZITUAR DHE LISTËS E ATYRE QË NUK KANË DEPOZITUAR FORMULARËT E VETËDEKLARIMIT
Komisioni Qendror i Zgjedhjeve në mbledhjen e datës 20.05.2016, me pjesëmarrjen e:
Lefterije
LUZI-


Kryetare

Denar

BIBA-


Zv/kryetar

Edlira

JORGAQI-

Anëtare

Gëzim

VELESHNJA-

Anëtar

Hysen

OSMANAJ-

Anëtar

Klement
ZGURI-

Anëtar

Vera

SHTJEFNI-

Anëtare
Shqyrtoi çështjen me, 

OBJEKT: 
Evidentimi dhe publikimi i listës së funksionarëve publikë që kanë depozituar dhe listës së atyre që nuk kanë depozituar formularët e vetëdeklarimit.

BAZË LIGJORE: 
Neni 23, pika 1, gërma a, i Ligjit nr. 10019 datë 29.12.2008  “Kodi Zgjedhor i Republikës së Shqipërisë’’, i ndryshuar; ligji nr.138/2015 “Për garantimin e integritet të personave që zgjidhen, emërohen ose ushtrojnë funksione publike”; pika 3 dhe 4 e kreut VI të Vendimit të Kuvendit Nr.17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr. 138/2015, “Për garantimin e integritetit të personave që zgjidhen, emërohen ose ushtrojnë funksione publike”.
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,
VËREN

Në zbatim të ligjit nr. 138/2015 ‘Për garantimin e integritetit të personave që zgjidhen, emërohen ose ushtrojnë funksione publike”, KQZ është organi kompetent për regjistrimin, administrimin si dhe përpunimin e formularit të vetëdeklarimit për funksionarët publik si me poshtë: deputetit të Kuvendit të Shqipërisë, anëtarit të Këshillit të Ministrave që nuk është deputet, kryetarit të bashkisë dhe këshilltarit në këshillin bashkiak. Menjëherë më hyrjen në fuqi të ligjit të sipërcituar KQZ me vendimin nr.5, datë 18.03.2016, ngriti strukturën e posaçme për regjistrimin, administrimin dhe përpunimin e formularit të vetëdeklarimit, si dhe mori të gjitha masat e nevojshme për të mundësuar realizimin në kohë e me cilësi të detyrimeve përkatëse. 
Në përfundim të afatit ligjor kanë dorëzuar në KQZ formularët e vetëdeklarimit funksionarët si më poshtë:

•
deputetë
 


140 nga 140 gjithsej,

•
ministra që nuk janë deputet
19 nga 19 gjithsej,

•
kryetarë bashkie


61 nga 61 gjithsej,

•
këshilltarë bashkie


1530 nga 1595 gjithsej, pra mungojnë 65 formularë.

Nga verifikimi i bërë del se nga 65 këshilltarë që figurojnë pa dorëzuar formularët e vetëdeklarimit, 16 prej tyre kanë dhënë dorëheqjen ose kanë humbur mandatin para afatit të dorëzimit të formularit. 49 këshilltarë që kanë detyrimin nuk kanë depozituar formularin e vetëdeklarimit brenda afatit të përcaktuar.  
Në bazë të pikës 3 dhe 4, të kreut VI të Vendimit të Kuvendit Nr.17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr. 138/2015, “Për garantimin e integritetit të personave që zgjidhen, emërohen ose ushtrojnë funksione publike”, KQZ brenda 15 ditëve nga skadimi i afatit të dorëzimit të formularëve të vetëdeklarimit, duhet të bëjë publike listën e funksionarëve publikë që kanë depozituar formularët e vetëdeklarimit pranë tyre dhe duhet të evidentojë funksionarët publikë që nuk kanë depozituar formularët e vetëdeklarimit. 
PËR KËTO ARSYE:
Komisioni Qendror i Zgjedhjeve, bazuar në ligjin nr.138/2015 “Për garantimin e integritet të personave që zgjidhen, emërohen ose ushtrojnë funksione publike”, pikës 3 dhe 4 e kreut VI të Vendimit të Kuvendit Nr.17/2016 “Për përcaktimin e rregullave të detajuara mbi zbatimin e ndalimeve të parashikuara në ligjin nr. 138/2015, “Për garantimin e integritetit të personave që zgjidhen, emërohen ose ushtrojnë funksione publike”,
VENDOSI:
1. Evidentimin e funksionarëve publik që kanë depozituar brenda afatit ligjor formularin e   vetëdeklarimit pranë KQZ- së sipas listës nr.1 bashkalidhur këtij vendimi.

2. Evidentimin e funksionarëve publik që nuk kanë depozituar formularin e vetëdeklarimit pranë 
    KQZ-së brenda afatit ligjor sipas listës nr.2 bashkalidhur këtij vendimi.

3. Të publikojë menjëherë listat e funksionarëve publikë sipas pikës 1 dhe 2 të këtij vendimi.

4. Ky vendim hyn në fuqi menjëherë.

